
विषय: कीटनाशकों और उर्वरकों का अत्यधिक उपयोग
802. श्री राजकुमार धूतः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि कीटनाशकों तथा उर्वरकों के अत्यधिक उपयोग से महाराष्ट्र तथा शेष देश की कृषि भूमि प्रतिकूल रूप से प्रभावित हो रही है;
(ख) यदि हां, तो तत्संबंधी ब्यौरा क्या है; और 
(ग) महाराष्ट्र और शेष देश की विषाक्त कृषि भूमि को निश्चित समय सीमा में विष रहित बनाने के लिए सरकार ने क्या कदम उठाए हैं अथवा उठाने का विचार रखती है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख): वर्षों तक जैविक सामग्री के कम संयोजन के साथ शामिल रासायनिक उर्वरकों के असंतुलित उपयोग से पोषक तत्‍वों से संबंधित कमी अर्थात मृदा स्वास्थ्य में गिरावट उत्‍पन्‍न हो सकती है। पोषक तत्‍वों से संबंधित कमियां विशेष फसल प्रणालियों के तहत विनिर्धारित स्‍थानों पर विभिन्‍न प्रकार की मृदा में 'दीर्घकालिक उर्वरक प्रयोगों' से संबंधित समन्वित अनुसंधान परियोजना के अधीन किए गए अध्ययन कार्यों से भी परिलक्षित हैं।
कीटनाशी अधिनियम, 1968 की धारा 5 के तहत गठित पंजीकरण समिति मनुष्यों, पशुओं और पर्यावरण पर इसकी प्रभावकारिता और सुरक्षा पर विचार करने के बाद कीटनाशकों  को पंजीकृत करती है। इसके अलावा, पंजीकरण समिति आवेदक को पंजीकरण प्रमाण पत्र प्रदान करते समय लेबलों और लीफलेटों को भी अनुमोदित करती है। अनुमोदित लेबलों और लीफलेटों के अनुसार प्रयुक्‍त कीटनाशकों से कोई जोखिम उत्‍पन्‍न होने की संभावना नहीं रहती है।

(ग): भारतीय कृषि अनुसंधान परिषद (आईसीएआर) मृदा स्‍वास्‍थ्‍य में आने वाली गिरावट को रोकने और भू-जल संदूषण पर नियंत्रण करने के प्रयोजनार्थ रासायनिक उर्वरकों का संतुलित उपयोग सुनिश्चित करने के लिए पादप पोषक तत्वों के अजैविक और जैविक स्रोतों (खाद, जैव-उर्वरक आदि) के समिश्रित उपयोग के जरिए मृदा परीक्षण आधारित संतुलित और समेकित पोषक तत्‍व प्रबंधन की सिफारिश कर रही है। इसके अलावा, उर्वरकों के विखंडित अनुप्रयोग एवं स्‍थापन, धीमी गति से न्‍यूट्रिकृत कारकों को विसर्जित करने वाले एन-उर्वरकों के उपयोग, बढ़ती हुई लेगूमिनस फसलों तथा संसाधन संरक्षण प्रौद्योगिकियों (आरसीटी) के उपयोग की भी सलाह दी जाती है। आईसीएआर इन सभी मामलों में किसानों को शिक्षित करने के लिए  प्रशिक्षण देने के साथ साथ अग्रपंक्‍ति प्रदर्शन आदि भी आयोजित करती है। 

कृषि, सहकारिता एवं किसान कल्‍याण विभाग 'कीट प्रबंधन सुदृढ़ीकरण और आधुनिकीकरण दृष्‍टिकोण' स्‍कीम (एसएमपीएमए) भी कार्यान्‍वित कर रहा है, जिसमें किसानों को अन्य बातों के साथ-साथ समेकित कीट प्रबंधन (आईपीएम) पर सुग्राही बनाने और अनुमोदित लेबलों तथा लीफलेटों के अनुसार अंतिम सहारे के रूप में रासायनिक कीटनाशकों का इस्‍तेमाल करने के संबंध में किसान फील्‍ड स्‍कूल (एफएफएस) भी चलाए जाते हैं। इसके अलावा, उर्वरकों के औचित्‍यपूर्ण उपयोग को बढ़ावा देने के लिए राष्ट्रीय कार्यक्रम एवं जैविक उत्पादन (एनओपीपी), जैव उर्वरकों के संवर्धन और  मृदा स्वास्थ्य कार्डों आदि के निर्गमन जैसी विभिन्न पहलें भी शुरू की गई हैं।
******
